
Annotatsiya: Ushbu maqolada axloqshunoslik tushunchalarining mazmun mohiyati, axloq, 

odob, xulq tushunchasi, muhabbat, qadr-qimmat tushunchalari yoritib berilgan.  

 

Kalit so‘zlar: Axloq, odob, xulq, muhabbat,  qadr-qimmat. 

 

Axloq - arabcha so‘z bo‘lib, xulq-atvor, yurish-turish, tarbiya, odob degan ma’nolarni 

anglatadi. «Axloq» iborasi muayyan tushuncha sifatida inson fe’l-atvori va xatti-harakatlarini 

bildiradi. Axloqiy tarbiya –odam axloqini kamolga yetkazish deb qarasak bo‘ladi. Ya’ni 

insonni shunday tarbiya qilish kerakki, fe’li va amali o‘ziga ham, boshqalarga ham foydasi 

keltiradigan bo‘lsin. Inson uchun yurak qanchalik zarur bo‘lsa axloq ham undanda zarurdir. 

Xulqi yomon insoni tarbiyalashda yordamga axloq ya’ni uning iymoni yordamga keladi. 

Bolani axloqli tarbiyali bo‘lishi uchun ona qornidaligidayoq shug‘ullanish kerak bo‘ladi. 

Buning uchun avvalo ibratli kitoblar o‘qish kerak. Payg‘ambarimiz Muhammad Mustafo 

(s.a.v) shunday deganlar: “Toki meni otangizdan ham bolangizdan ham, barcha odamlardan 

ham yaxshi ko‘rmas ekansiz birortangiz mo‘min bo‘lolmaysiz”[1].  

“Odob - (arab. - adab ) - jamiyatda eʼtirof etilgan xulq normasi. Shaxs maʼnaviy hayotining 

tashqi jihatini ifodalaydi va oʻzgalar bilan munosabat (oila, mehnat jamoasi, turli 

marosimlar)da namoyon boʻladi”[2]. “Qaysi birlaringiz o‘zingizdan boyroq yoki axloqliroq 

odamni ko‘rib qolsangiz, darhol o‘zingizdan kambag‘alroq va axloqsizroq odamlar ham 

borligini eslang”[3].  Biron bir narsada inson o‘zini boshqalardan ustun qo‘ymasligi kerak shu 

jumladan odobda ham, shubhasiz o‘zini boshqalardan ustun qo‘ymaydigan inson 

takabburlikdan yiroq bo‘ladi. 

“Xulq - axloqshunoslik tushunchalaridan biri. Insonning feʼl atvori bilan bogʻliq axloqiy hodisa 

boʻlib, kishi feʼlining axloqiylik doirasida namoyon boʻlishi tushuniladi. Insonning axloqiylik 

doirasidagi xatti-harakatlari xulqdan tashqari odob va axloqni oʻz ichiga oladi”[4]. 

“Sizlar odamlarni mol-u dunyolaringiz bilan mamnun qila olmaysizlar, balki ochiq yuz va 

yaxshi xulqlaringiz bilan minnatdor qilishlaringiz mumkin”[5]. Alloh taolo ham o‘z 

bandalarining chiroyiga, bu dunyoda to‘plagan boyligiga qaramaydi, aksincha xulqi va qilgan 

amalariga qaraydi va oxiratda banda shular orqali savol-javob qilinadi. Ummuman olganda 

atoqli faylasuf Erkin Yusupov xulqga quyidagicha ta’rif beradi: «Umuman, axloq ijtimoiy 

munosabatlar zaminida alohida shaxs sifatida mavjud bo‘lgan insonlarning o ‘z-o‘zini idora 

qilish shakllari va me’yori, o‘zaro muloqot va munosabatlarda ularga xos bo ‘lgan ma’naviy 

kamolot darajasining namoyon bo‘lishidir»[6], - degan ta ’rifi ham diqqatga sazovor. 

Mehr-muhabbat - Payg‘ambarimiz Muhammad Mustafo(s.a.v) ozod qilgan qullari Savbon 

roziyallohu anhu Rasuli akram (s.a.v) qattiq yaxshi ko‘rar, firoqlariga sabr qila olmas edi. Bir 

kuni Savbon roziyallohu anhu Rosululloh (s.a.v) huzurlariga yuzlari qizargan va titragan holda 

kirib keldi. U zot Savbon roziyallohu anhuning bu holatini ko‘rib sababini so‘radilar. Shunda 

Savbon roziyallohu anhu: «Betob emasman. Ammo ozgina vaqt sizni ko‘rmay qolsam 

dahshatga tushayapman. Mana hozirgina oxiratni esladim. Shubha yo‘qki, siz jannatda 

Payg‘ambarlar bilan bo‘lasiz. Men garchi Alloh rahmat qilib jannatga kirsam ham siz bilan 

bo‘la olmayman. Chunki, sizning manzilingiz baland. Agar jannatga kira olmaydigan bo‘lsam, 

keyin sizni hech qachon ko‘ra olmayman. Oxiratdagi holim ne kechishini o‘ylab titrab 

ketayapman», dedi. Shunda ushbu oyat nozil bo‘ldi: «Kim Allohga va Rasulga itoat qilsa, bas, 

ana o‘shalar Alloh ne’mat bergan nabiylar, siddiqlar, shahidlar va solihlar bilan birgadirlar. Va 

ularning rafiqlari qanday ham yaxshi![7] ». Alloh taolo naqdar mehribon va rahli zot,uni 

o‘zigagina ibodat qilib,uni o‘zigagina ishonsak bu dunyoda ham ohiratda ham bizni o‘z 

holimizga tashlab qo‘ymaydi. Fikrimizcha, har bir musulmon Alloh taologa va uning elchisi 

Muhammad Mustafo (s.a.v) ga chin qalbdan shaxodat kalimasini aytib iymon keltirsa ko‘ngli 

hotirjam, iymoni mustahkam bo‘ladi. Aslida har bir inson hayoti davomida yolg‘iz Allohga 

sajda qilib, yahshi amallar bilan umrini bezasa eng katta erishgan yutug‘i shu bo‘ladi. Bunday 

darajaga erishish uchun esa nafat odob, axloq, xulq va albatta qalbida mehr-muhabbat tuyg‘usi 

jo bo‘lishi kerak. Qiyomat kuni shunday fazilatlarga ega bo‘lgan banda yuzlari nurli holatda 

boshqalardan ajralib turadi. Anas ibn Molik roziyallohu anhudan rivoyat qilinadi: «Bir a’robiy 

Payg‘ambarimiz huzurlariga kelib so‘radi: « Qiyomat qachon bo‘ladi?» « U kun uchun nima 

hozirlading», dedilar Rasuli akram. «Alloh va Rasuliga muhabbat» deya javob berdi a’robiy. 

Shunda Rasululoh: «Jannatda ham yaxshi ko‘rganlaring bilan birga bo‘lasan», dedilar. Demak, 

ayni muhabbat tufayli biz Alloh Taoloning diydoriga, payg‘ambarimiz Muhammad 

alayhissalom bilan birga abadiy birga bo‘lish saodatiga erishamiz. 

Qadr-qimmat tushunchasi inson o‘zligini anglashi, bu dunyodagi hayoti uning o‘zigagina 

tegishli ekanligi va o‘z hayoti uchun o‘zi javobgarligi tushuniladi. Qadr-qimmat 

axloqshunoslikning barcha tushunchalari bilan bog‘liq. 1948- yildagi “Inson huquqlari 

umumjahon deklaratsiyasining 1-moddasiga binoan: barcha insonlar erkin tug‘iladi va qadr 

qimmati huquqlari bo‘yicha teng deb belgilab qo‘yilgan”[8]. 

”Qadr-qimmat-insonning o‘zi, o‘zgalar va jamiyat tomonidan oliy qadryat sifatida e’tirof 

etilishi, uning ma’naviy huquqlarining tan olinishidir”[9]. Haqiqatdan ham bir davlat o‘zi 

fuqorolarini shani, qadr –qimmatini to‘laqonli tan olishi va himoya qila olishi eng buyuk 

jasorat. O‘zbekiston Respublikasining Konstitutsiyasining 27-moddasida aniq qilib belgilab 

qo‘yilgan.Ya’ni: “Har kim o‘z shani va obrosiga qilingan tajovuzlardan, shahsiy hayotiga 

aralashishdan himoyalanish va turar joyi dahlsizligiga ega. Hech kim qonunda nazarda tutilgan 

hollarda va tartibidan tashqari birovning turar joyiga kirishi, tintuv o‘tkazishi yoki uni ko‘zdan 

kechirishi, yozishmalar va telefonda so‘zlashmalar sirini oshkor qilishi mumkin emas”[10] deb 

belgilab qo‘yilgan. 

Xullas, shuni ta’kidlash mumkinki, axloq – faqat insonga ato etilgan buyuk ne’mat. Shu bois 

o‘zimiz-o‘zimizni va iloji bo‘lsa, o‘zgalarni ham axloqiy tarbiyalash barchamizning muqaddas 

burchimizdir. Axloq har qachon har qaysi vaqtda muhim ahamiyat kasb etgan. Xususan 

hadislarda quyidagicha keladi: Abdulloh ibn Abbos (r.a.) Rasululloh (s.a.v)dan rivoyat keladi 

“Rasulluloh (s.a.v): “Har bir musulmon kishining ikkita qizi bo‘lib, ularni yaxshi axloq, yaxshi 

muomala bilan tarbiyat qilsa, qizlari albatta uning jannatga kirishiga sababchi bo‘ladi”,-

dedilar”. Musulmonlargacha bo‘lgan davrda qizlarni tiriklayin ko‘mib tashlashgan. Islom dini 

kirib kelganidan so‘ng jamiyatda o‘zgarish seziladi. Qiz farzandlarga ham ahamiyat beriladi. 

Qiz farzand ota-onasini jannatiy qiladi. Ota-ona o‘z qiziga to‘g‘ri tarbiya bersa u ota-onasini 

jannatga olib kiradi. Alloh taolo naqadar mehribon va rahimli zot. Birgina ayol kishiga berilgan 

to‘g‘ri tarbiya bo‘lajak kelajak avlodni tarbiyalashda muhim rol o‘ynaydi. Islom dinida ayol 

qanchalik e’zozlanishi va tarbiya berishda muhim ekanini ko‘rishimiz mumkin. Biz bo‘lajak 

pedagog sifatida, kelajakda yoshlarimizning ma’naviy yetuk, e’tiqodi mustahkam bo‘lib kamol 

topishida axloq, odobning qanchalik zarur ekanligini qon qonigacha singdirishda va hayotida 

shu fazilatlarni namoyon qilishida albatta o‘z hissamizni qo‘shamiz.  

